
MUSLIMIN MUSLIMAT YANG DIKASIHI SEKALIAN,

Saya berpesan kepada diri saya dan menyeru saudara saudari yang
dikasihi sekalian, marilah sama-sama kita meningkatkan ketakwaan kepada
Allah SWT dengan bersungguh-sungguh melaksanakan segala perintah-
Nya dan meninggalkan segala larangan-Nya. Mudah-mudahan kehidupan
ini mendapat keberkatan di dunia dan di akhirat. Pada pagi lebaran yang
indah ini khatib akan menyampaikan khutbah bertajuk: “Ujian Dan

Kegembiraan”.

MUSLIMIN MUSLIMAT YANG DIKASIHI SEKALIAN,

Kita bersyukur kepada Allah SWT kerana telah selesai melaksanakan
kewajipan dalam bulan Ramadan. Kita juga perlu bersyukur kerana diberi
kesempatan meraikan ldul Fitri pada hari ini. Semoga segala amalan dan

ibadah yang kita lakukan di terima Allah sebagai amalan soleh.

MUSLIMIN MUSLIMAT YANG DIKASIHI SEKALIAN,

Kita telah melalui Ramadan pada tahun ini dengan cara yang berbeza
seperti kebiasaan sebelum ini. Bulan Ramadan kali ini kita tempuh bersekali
dengan perjuangan melawan wabak penyakit Covid-19. Perintah Kawalan
Pergerakan (PKP) yang kita lalui pastinya telah memberi pelbagai macam
cerita dan pengalaman baharu kepada semua rakyat Malaysia. Selain ujian
kesabaran dalam bulan Ramadan, PKP ini juga merupakan medan ujian
kepada kita semua. Orang-orang yang sabar dan patuh itulah orang yang

berjaya.

*Maksudnya: “Demi sesungguhnya! Kami akan menguji kamu dengan
sedikit perasaan takut (kepada musuh) dan (dengan merasai) kelaparan,
dan (dengan berlakunya) kekurangan dari harta benda dan jiwa serta hasil
tanaman. Dan berilah khabar gembira kepada orang-orang yang sabar”

(Surah al-Bagarah ayat 155)

MUSLIMIN MUSLIMAT YANG DIKASIHI SEKALIAN,

Idul Fitri yang kita raikan pada kali ini juga pastinya berbeza dengan
kebiasaan yang kita sambut saban tahun. Hubungan kekeluargaan juga
pastinya lebih erat kerana kita telah duduk bersama keluarga dalam tempoh
PKP yang panjang. Pastinya, kebersamaan kita bersama keluarga itu akan
dapat memperbaiki dan mempereratkan lagi hubungan sesama abhli
keluarga. Para suami telah menjalankan tanggungjawab sebagai imam
solat jemaah,terawih dan bertadarus. lbu bapa dapat menguruskan rumah
tangga dengan lebih baik bersama anak-anak dalam menguruskan kerja
seharian di rumah. Pastinya itu merupakan suatu pengalaman yang sangat

berharga yang akan dikenang sampai bila-bila.

MUSLIMIN MUSLIMAT YANG DIKASIHI SEKALIAN,

Sebagai manusia, kita pastinya melakukan kesalahan sama ada kesalahan
kepada Allah SWT mahupun kesalahan sesama manusia. Justeru, pada
hari yang baik dan mulia ini, ketika semua sedang dalam keadaan gembira
dan berlapang dada, maka marilah kita semua saling bermaafan. la tradisi
baik yang perlu diteruskan sampai bila-bila. Teknologi yang ada pada hari
ini semakin memudahkan urusan kita untuk berhubung dengan sanak
saudara. Gunakanlah ia dengan sebaiknya. Allah SWT berfirman dalam
Surah al-A’raf ayat 199:

*Maksudnya: “Terimalah apa-apa yang mudah engkau lakukan, dan
suruhlah dengan perkara yang baik, serta berpalinglah (jangan dihiraukan)
orang-orang yang jahil (yang degil dengan kejahilannya)” (Surah al-A’raf
ayat 199)

MUSLIMIN MUSLIMAT YANG DIKASIHI SEKALIAN,
Marilah sama-sama kita mengamalkan norma baharu dalam menyambut
idulfitri dan pastikan pentingnya menjaga kebersihnan dan mengikuti

peraturan yang telah ditetapkan oleh pihak kerajaan.

e ;Jsjuwww«?umfu o R g
gg“;fu sty s U Jgf fv\ﬂ’t«—ﬂﬁx%“&ﬁ

J )3‘**5 3 °jf*-“b S 35% Wf% UM M quj

.\4\;:5\4‘343 jSTi»\}STi»\}STi»\



E_Immu Khutbah Aidilfitri (Di Masjid) Ujian dan Kegembiraan

KHUTBAH KEDUA

e o 77 A > ,.w//,} L e LS, 2 2 R ara
/_)Y\ c;\.:.:.j\ y L}@Z¢ -9 N2 OR 9 4 ci\;\,ai\.w}»*ud
(d ~ A
A QT N 22 T A s c A, g2 S K1 > 7
o>zl % ",C)'/‘ A3’y abl O\ cfd.ia_)) b \j.:\:, ,/g//«:) j
T b (o) il gl

MUSLIMIN MUSLIMAT YANG DIKASIHI SEKALIAN,
Idul  Fitri bukanlah semata-mata waktu untuk kita bergembira.
Sesungguhnya dalam bulan Syawal itu juga terdapat beberapa amalan
sunat yang dianjurkan oleh Rasulullah SAW. Antaranya dengan berpuasa
enam hari di bulan Syawal. Rasulullah SAW bersabda,;

Mafhumnya: “Sesiapa yang berpuasa Ramadan kemudian dia
mengiringinya dengan enam hari dari bulan Syawal maka dia seperti

berpuasa sepanjang tahun” (Hadis riwayat Muslim)

Pada hari yang mulia ini juga, marilah kita memperbanyakkan berselawat
dan ucapan salam ke atas Baginda Nabi Muhammad SAW. Allah SWT

berfirman dalam Surah al-Ahzab ayat 56:

Maksudnya: “Sesungguhnya Allah SWT dan malaikat-Nya berselawat
(memberi segala penghormatan dan kebaikan) kepada Nabi (Muhammad
SAW); Wahai orang-orang yang beriman, berselawatlah kamu kepadanya
serta ucapkanlah salam sejahtera dengan penghormatan yang

sepenuhnya”

Ya Allah! Kurniakanlah kepada kami kesejahteraan, keamanan,
keselamatan serta lindungilah kami daripada bala bencana dan wabak
penyakit berbahaya khususnya Covid-19. Ya Allah! Jadikanlah kami orang-

orang yang istigamah mendirikan solat secara berjemaah.

